नेपाल सरकार, मन्त्रिपरिषद्को निर्णय

२०७२ साल असोज 28 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. नेपालीहरूको महान चाड दशैं, तिहार, छठलाई मध्यनजर गरी विभिन्न भन्सार नाकाहरूमा भएको अवरोधलगायत सबै किसिमका आन्दोलन स्थगित गरी नेपाली जनताले पाइरहेको दु:ख र राष्ट्रलाई पुगेको आर्थिक क्षति बढ्न नदिन आन्दोलनरत तराई-मधेस केन्द्रित राजनीतिक दल तथा पक्षहरूलाई वार्ताद्वारा समस्या समाधान गर्न आह्वान गर्ने । 
2. प्रधानमन्त्री तथा मन्त्रिपरिषद्को कार्यालय– सम्माननीय प्रधानमन्त्रीको प्रेस सल्लाहकारमा प्रमोदकुमार सिंह र प्रमुख स्वकीय सचिवमा इन्द्रप्रसाद भण्डारीलाई नियुक्ति गर्ने ।
3. ऊर्जा मन्त्रालय– माथिल्लो त्रिशुली-1 जलविद्युत आयोजनाको विद्युत उत्पादन गर्ने सम्बन्धमा मन्त्रिपरिषद्, आर्थिक तथा पूर्वाधार समितिको मिति 2072/5/3 को निर्णयमा संशोधन गर्ने विषयको प्रस्ताव प्रस्तावमा लेखिएको विषयमा आवश्यक निर्णय लिन ऊर्जा मन्त्रालयमा लेखी पठाउने ।
4. परराष्ट्र मन्त्रालय– माननीय उपप्रधानमन्त्री तथा परराष्ट्र मन्त्री कमल थापाको भारत भ्रमण स्वीकृत गर्ने ।  
5. परराष्ट्र मन्त्रालय– पेट्रोलियम पदार्थ आयातको वैकल्पिक व्यवस्था गर्ने ।  
6. परिवर्तित सन्दर्भमा वर्तमान मन्त्रिपरिषद्‌ गठन हुनुपूर्व मन्त्रिपरिषद्को निर्णयका लागि विभिन्न मन्त्रालयहरूबाट प्राप्त भई प्रक्रियामा रही निर्णय हुन बाँकी रहेका र मन्त्रिपरिषद्का विभिन्न समितिहरूमा विचाराधीन रहेका सम्पूर्ण प्रस्तावहरू सम्बन्धित मन्त्रालयहरूमा फिर्ता पठाउने ।
7. निजामती सेवा ऐन, २०४९ को दफा १८ को उपदफा (२) बमोजिम गठित समितिको सिफारिसमा नेपाल सरकारको निजामती सेवाका राजपत्राङ्‍‌कित विशिष्ट श्रेणीका देहायका अधिकृतहरूलाई देहायबमोजिम सरुवा गर्ने –
	क्र.सं.
	    नाम, थर
	  साविक पद र कार्यालय 
	सरुवा भएको पद र कार्यालय
 

	1. 
	श्री केदारबहादुर अधिकारी
	सामान्य प्रशासन मन्त्रालयको अतिरिक्त समूहमा पदाधिकार रही हाल कार्यकारी सचिव नेपाल ट्रष्टको कार्यालय
	क्षेत्रीय प्रशासक, क्षेत्रीय प्रशासन कार्यालय, पश्चिमाञ्चल, पोखरा

	2. 
	श्री राजेन्द्रप्रसाद नेपाल
	सामान्य प्रशासन मन्त्रालयको अतिरिक्त समूहमा पदाधिकार रही हाल महालेखा नियन्त्रक, महालेखा नियन्त्रकको कार्यालय
	क्षेत्रीय प्रशासक, क्षेत्रीय प्रशासन कार्यालय, पूर्वाञ्चल, धनकुटा

	3. 
	श्री महेशप्रसाद दाहाल
	राजपत्राङ्कित विशिष्ट श्रेणी, सामान्य प्रशासन मन्त्रालयको अतिरिक्त समूह
	क्षेत्रीय प्रशासक, क्षेत्रीय प्रशासन कार्यालय, मध्यमाञ्चल, हेटौडा

	4. 
	श्री मोहनकृष्ण सापकोटा
	राजपत्राङ्कित विशिष्ट श्रेणी, सामान्य प्रशासन मन्त्रालयको अतिरिक्त समूह
	क्षेत्रीय प्रशासक, क्षेत्रीय प्रशासन कार्यालय, मध्यपश्चिमाञ्चल, सुर्खेत

	5. 
	श्री रामकुमार आचार्य
	क्षेत्रीय प्रशासक, क्षेत्रीय प्रशासन कार्यालय, मध्यमाञ्चल, हेटौडा
	सचिव, श्रम तथा रोजगार मन्त्रालय 

	6. 
	श्री भीमप्रसाद उपाध्याय
	राजपत्राङ्कित विशिष्ट श्रेणी, सामान्य प्रशासन मन्त्रालयको अतिरिक्त समूह
	कार्यकारी सचिव, नेपाल ट्रष्टको कार्यालय

	7. 
	श्री सुरेशप्रकाश आचार्य
	सामान्य प्रशासन मन्त्रालयको अतिरिक्त समूहमा पदाधिकार रही हाल क्षेत्रीय प्रशासक, क्षेत्रीय प्रशासन कार्यालय, पूर्वाञ्चल, धनकुटा
	प्रमुख अधिकृत, राष्ट्रिय सतर्कता केन्द्र

	8. 
	श्री बिजयकुमार मल्लिक
	सामान्य प्रशासन मन्त्रालयको अतिरिक्त समूहमा पदाधिकार रही हाल क्षेत्रीय प्रशासक, क्षेत्रीय प्रशासन कार्यालय, मध्यपश्चिमाञ्चल, सुर्खेत
	   राजपत्राङ्कित विशिष्ट श्रेणी, सामान्य प्रशासन मन्त्रालयको अतिरिक्त समूह


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल असोज 25 गते सोमबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. नेपालमा लोकतन्त्र स्थापना गर्नका लागि भएका विभिन्न आन्दोलनमा वीरगति प्राप्त गर्ने सम्पूर्ण ज्ञात अज्ञात सहिदहरूप्रति भावपूर्ण सम्मान एवं हार्दिक श्रद्धाञ्जली अर्पण गर्ने ।
2. नेपालको संविधान जारी भएपछि वर्तमान सरकार गठन गर्न महत्त्वपूर्ण सहयोग गर्ने सबै राजनीतिक दल र नेताहरू तथा व्यवस्थापिका-संसदका माननीय सदस्यहरूलाई हार्दिक धन्यवाद ज्ञापन गर्ने ।
3. तराई-मधेशलगायत मुलुकका विभिन्न क्षेत्रहरूमा जारी आन्दोलनको विषयलाई गम्भीर रूपमा लिँदै  राजनीतिक दलहरूसँग संवाद र वार्ताका माध्यमबाट समस्याको समाधान गर्न तत्काल वार्तामा आउनका लागि आह्वान गर्ने ।
4. मुलुकभर अत्यावश्यक वस्तुहरूको आपूर्ति र सार्वजनिक यातायातको सहज व्यवस्था तत्काल मिलाउन सम्बन्धित निकायहरूलाई निर्देशन दिने ।
5. मन्त्रिपरिषद्को मिति 2072/6/22 को निर्णयानुसार माननीय परराष्ट्र मन्त्रीको संयोजकत्वमा गठित वार्ता टोलीको पुनर्गठन गरी देहायबमोजिमको उच्चस्तरीय वार्ता टोली गठन गर्ने –
(1) माननीय उपप्रधान एवं परराष्ट्र मन्त्री
–
संयोजक
(2) माननीय वाणिज्य तथा आपूर्ति मन्त्री
–
सदस्य
(3) गणतन्त्र भारतका लागि महामहिम नेपाली राजदूत
–
सदस्य
(4) नेपाल सरकारका मुख्यसचिव वा निजले तोकेको
प्रधानमन्त्री तथा मन्त्रिपरिषद्को कार्यालयका सचिव
–
सदस्य
(5) सचिव, अर्थ मन्त्रालय
–
सदस्य 
(6) सचिव, गृह मन्त्रालय
–
सदस्य
(7) सचिव, वाणिज्य तथा आपूर्ति मन्त्रालय
–
सदस्य
(8) सचिव, परराष्ट्र मन्त्रालय 
–   सदस्य-सचिव
6. अर्को व्यवस्था नभएसम्म मन्त्रिपरिषद्को प्रवक्तामा माननीय कानुन, न्याय तथा संसदीय मामिला मन्त्रीलाई तोक्ने ।

द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
OPMCM/Cabinet decision-2072
Page 1

